
O sowal no mita o ’Amis 我們阿美族的語言 

 

1. O sowal no mita o ’Amis i, limaay ko pisilsil no 

mikingkiway a pangangan, o no ’ Pasa ’ amis, o no 

Siwkolan, o no Pasawali, o no Farangaw ato o no 

Palidaw. 

 

2. Ano tengilen ko sowal no malitengay to kasasiroma no 

caciyaw to saniyaroaro’ i, awaay ko hatiraay a pisilsil 

sanay ca mira. 

 

3. O Fata’an a tamdaw i, i Fata’an ko niyaro’ no mira, o 

no Fata’an ko caciyaw. 

 

4. Ano Tafalongay a tamdaw i, i Tafalong ko niyaro’, o no 

Tafalong ko caciyaw. 

 

5. Ano Cikasoan to, ano o Farangaw to i, malecaday to ko 

pinangan. O aniniay to a tamdaw i, toor hananay to no 

mira ko pisa’osi no mikingkiway. 

6. O roma sa to, ona lalimaay a caciyaw i, ano cecay kora 

sowal i, limaay ko kasasiroma. 

 

7. Oya “’Oradan anini.” a sowal i, “Ma’orad anini.” han 

no Fata’an ato Tafalong; “Ma’oraday anini.” han no 

Farangaw ato palidaw. 

 

8. O roma sa to, iraay ko kasasiroma no ngangan i 

kasaniyaroaro’; oya “kamoraw” i, “ mami’ ” han no 

ka’amisay; “ karo’ ” han no Siwkolan; o “ kamoraw ” 

han no Farangaw; o wirok han no Poskoay. 

 

9. Ira haca ko macaco’isay a sowal, “kahecid” han no 

Farangaw ato Palidaw i, “kacedah” hananay no Fata’an. 

 

10. O imi no “kahecid” i Fata’an i, o “koesan” : “Koesan” 

sanay a caciyaw no Farangaw ato Palidaw; “sicedam” 

hananay no ka’amisay. 



11. O kasasiroma no mita to sowal to roma a finacadan i, 

oya cikedecay [’] ato ya cikalaway [^] a sowal no mita. 

 

12. O cikedecay hananay a sowal, ira ko ’is’is, ’ot’ot,’ad’ad, 

to’to’ ma^ta’, tama’...; o cikalaway a sowal i, 

 

13. ira ko titi^, so^so^, mima^ma^, do^do^, alaf^af, 

aday^ay.... Onini a sowal i, marorayay ko wawa a 

misapinang, songila’en to a pakafana’ ko wawa ita. 

 

14. Ano cowa kasongila’ ko pinanam no wawa tona saroma 

sanay a ngiha’ i, wa cowa to ko mamatengil ita 

ko ’aredetay so’elinay a caciyaw no ’Amis. 


